
FRÉTTABRÉF GRÓTTU 

Frábær afmælissýning 
fimleikadeildar 
Í lok maí fór fram glæsileg 30 ára afmælissýning 

fimleikadeildar Gróttu. Forsvarsmenn deilarinnar, 
þjálfarar og iðkendur auk fjölda sjálfboðaliða nýttu nótt 
sem nýtan dag til að undirbúa sýninguna. Úr varð 

stórglæsileg sýning þar sem farið var yfir sögu 
deildarinnar í máli og myndum og boðið var upp á 

afmæliskaffi í lok sýningar.  

Við óskum Fimleikadeild Gróttu innilega til hamingju með 
flotta sýningu og ekki síst afmælið sjálft. 

 

4. júlí 2016 — 2. tbl  

Í þessu blaði: 

¶ Metnaðarfull 

fimleikasýning 

¶ Sumarstarf í fullum 

gangi 

¶ Fótboltinn fer vel af 

stað 

¶ Gervigrasvöllur—vígsla 

¶ Hvað er framundan?  

¶ Myndir úr starfinu 

Áfram Grótta 

Mánaðarlegt fréttabréf 
Framvegis mun Íþróttafélagið Grótta gefa út 

mánaðarlegt fréttabréf, í kringum mánaðarmót. 

Tilgangurinn er að auka upplýsingaflæði um starfsemi 

íþróttafélagsins og koma á framfæri þeim viðburðum 

sem framundan eru.  

Það er von okkar að Gróttufólk og Seltirningar allir taki 

þessari nýjung frá félaginu vel. 

Sumarstarfið hefur gengið vel 

Eins og undanfarin ár hafa sumarnámskeið Gróttu verið afar vinsæl. Mikill fjöldi hefur 

verið skráður í knattspyrnuskólann auk þess sem töluverður fjöldi metnaðarfullra 

fótboltakrakka hefur sótt knattspyrnuakademíuna. Fimleikaskólinn var vel sóttur um 

miðjan júní og góð skráning er á námskeiðin sem fara fram 25.-29. júlí og 8.-12. 

ágúst. 

Handboltaskóli Gróttu fer svo fram fyrstu þrjár vikur ágústmánaðar auk þess boðið er 

upp á afreksskóla handknattleiksdeildar samhliða handboltaskólanum. 

Skráning á þau námskeið sem framundan eru fer fram á grotta.felog.is og up-

plýsingar um námskeiðin er að finna á heimasíðu Gróttu, www.grottasport.is. 



Flott byrjun í 2. deildinni 
Meistaraflokkur karla hefur byrjað keppni í 2. deild Íslands-

mótsins af miklum krafti. Liðið hefur leikið 7 leiki og sigrað 

5 þeirra auk þess að gera eitt jafntefli. Liðið situr nú í 4. 

sæti deildarinnar en á leik til góða. Gaman er að sjá að 

liðið er að stórum hluta byggt á uppöldum Gróttumönnum. 

 

Eins og Gróttufólk veit teflir félagið fram liði í meistaraflokki 

kvenna í fyrsta sinn. Liðið hefur verið að stíga sín fyrstu 

skref í 1. deildinni með marga unga og efnilega leikmenn. 

Úrslitin hafa ekki verið liðinu hagstæð en framtíðin er björt 

og ljóst að sumarið verður þessum stelpum dýrmætt. 

 

Nýtt gervigras að verða tilbúið 
Framkvæmdir við lagningu nýs gervigrass á Vivaldivöllinn hófust um miðjan 

maímánuð. Framkvæmdir hafa gengið mjög vel enda tíðarfar búið að vera ein-

staklega gott í upphafi sumars. 

 

Nú er svo komið að það sér fyrir endann á framkvæmdum og að hægt verði að 

nýta vellina til æfinga og leikja. Fyrsti leikurinn á nýlögðu gervigrasinu fer fram 

þriðjudaginn 5. júlí kl. 19.15 þegar meistaraflokkur karla tekur á móti Njarðvík. 

Gróttufólk er hvatt til að fjölmenna á leikinn en frítt er inn í boði ÍTS. 

Hvað er framundan? 
Fös 1. júlí — Haukar-Grótta kl. 20.00 — 1. deild kvenna 

Þri 5. júlí — Grótta-Njarðvík kl. 19.15 — 2. deild karla (Vivaldivöllur) 

Mið 6. júlí — Grótta-Álftanes kl. 20.00 — 1. deild kvenna (Vivaldivöllur) 

Lau 9. júlí — Vestri-Grótta kl. 14.00 — 2. deild karla 

Sun 10. júlí — Fjölnir-Grótta kl. 13.00 — 1. deild kvenna 

Fim 14. júlí — Grótta-Grindavík kl. 20.00 — 1. deild kvenna (Vivaldivöllur) 

Lau 16. júlí — Grótta-Höttur kl. 14.00 — 2. deild karla (Vivaldivöllur) 

Mið 20. júlí — Grótta-Afturelding kl. 20.00 — 1. deild kvenna (Vivaldivöllur) 

Fim 21. júlí — Grótta-ÍR kl. 19.15 — 2. deild karla (Vivaldivöllur) 

Mán 25. júlí — Grótta-Augnablik kl. 20.00 —1. deild kvenna (Vivaldivöllur) 

Mið 27. júlí — KV-Grótta kl. 19.15 — 2. deild karla 

 


